
ᓴᖅᑭᑕᑦ 
 

ᑲᑎᒪᔨᕋᓛᑦ ᑲᑎᒪᑎᑦᓯᓂᖓᑦ ᑕᖅᑲᒃᑯᓇᓐᖓᑦ ᑐᓴᕋᓱᐊᕐᓗᑎᒃ 

 ᓄᓇᕗᒥ ᓯᓚᑦᑐᓴᕐᕕᐅᑉ ᒥᒃᓵᓄᑦ 
 
ᐃᖃᓗᐃᑦ, ᓄᓇᕗᑦ (ᒪᔾᔨ 17, 2005) - ᒪᓕᒐᓕᐅᖅᑎᑦ ᑲᑎᒪᔨᖏᑦ ᐃᓗᓐᓇᖏᑦ ᐊᖏᕐᓯᓚᐅᖅᐳᑦ 
ᐱᖁᔨᕗᖔᕈᒻᒥᒃ ᓴᓐᖏᓂᕐᒥᒃ ᑐᓂᓯᑎᓪᓗᒋᑦ ᑲᑎᒪᔨᕋᓛᖏᓐᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ 
ᑕᖅᑲᒃᑯᓂᖓ ᑲᑎᒪᑎᑦᓯᖃᑦᑕᖁᓪᓗᒋᑦ ᑐᓴᕋᓱᐊᕐᓗᑎᒃ ᓯᕕᑐᔪᒧᑦ ᐱᓕᕆᖃᑕᐅᓂᒃᓴᖓᓄᑦ, ᐊᐅᓚᑕᐅᓂᒃᓴᖓᓄᑦ, 
ᐊᒻᒪ ᐃᖏᕐᕋᓂᒃᓴᖓᓄᑦ ᓄᓇᕗᒥ ᓯᓚᑦᑐᓴᕐᕕᐅᑉ.  ᐅᑯᐊ  ᑖᒃᑯᓄᖓ ᑲᑎᒪᔨᕋᓛᖑᖃᑕᐅᔪᑦ: 
 
• ᑕᐃᕕᑦ ᐊᓚᕋᓚᒃ, ᒪᓕᒐᓕᐅᖅᑎᑦ ᐊᕐᕕᐊᓄᑦ; 
• ᓕᕙᐃ ᐹᓇᐹᓯ, ᒪᓕᒐᓕᐅᖅᑎᑦ ᖁᑦᑎᒃᑐᕐᒧᑦ; 
• ᕼᐊᓐᑐ ᑐᑐ, ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ; 
• ᐸᑎᖅ ᓇᑦᓯᖅ, ᒪᓕᒐᓕᐅᖅᑎ ᓇᓄᓕᖕᒧᑦ; ᐊᒻᒪ 
• ᔫ ᐋᓚᓐ ᐃᕝᔭᒍᑕᐃᓚᖅ, ᒪᓕᒐᓕᐅᖅᑎ ᖁᕐᓗᖅᑐᕐᒧᑦ 
 
ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᑕᐃᕕᑦ ᐊᓚᕋᓚᒃ ᐃᒪᓐᓇ ᐅᖃᓚᐅᖅᑐᖅ, “ᐃᓗᓐᓇᖏᑦ ᒪᓕᒐᓕᐅᖅᑎᐅᔪᑦ 
ᐊᖏᖃᑎᖃᖅᐳᑦ ᐃᓅᓯᓕᒪᖅ ᐃᓕᓐᓂᐊᕈᑕᐅᔪᑦ ᑐᓐᖓᕕᐅᓂᖓᓂᒃ ᓯᕗᓂᒃᓴᖃᑦᑎᐊᕐᓂᖅᓴᐅᖁᓪᓗᒋᑦ 
ᓂᕈᐊᖅᑎᒋᔭᕗᑦ.  ᑐᓴᕋᓱᐊᕐᓗᑕ ᑲᑎᒪᓂᐊᕐᓂᕆᔭᕗᑦ ᐱᕕᒃᓴᖃᖅᑎᑦᑎᓂᐊᕐᒪᑦ ᐃᓕᓐᓂᐊᖅᑎᓂᒃ, ᐃᓕᓴᐃᔨᓂᒃ 
ᐊᒻᒪᓗ ᐃᓱᒫᓗᒍᑎᖃᖅᑐᓂᒃ ᓄᓇᕗᒥᐅᓂᒃ ᐅᖃᖃᑎᖃᖁᓪᓗᒋᑦ ᓂᕈᐊᖅᑎᒋᔭᒥᖕᓂᒃ ᑭᒡᒍᖅᑐᖅᑎᒋᔭᒥᖕᓂᒃ 
ᑕᒪᑐᒧᖓ ᐱᒻᒪᕆᐅᔪᒧᑦ ᐱᔾᔪᑕᐅᒧᑦ.” 
 
ᑲᑎᒪᔨᕋᓛᖑᔪᑦ ᓂᕆᐅᒃᐳᑦ ᑐᓴᕋᓱᐊᕐᓗᑎᒃ ᑲᑎᒪᑎᑦᑎᖃᑦᑕᕐᓂᐊᕐᓂᖏᓐᓂᒃ ᐅᑭᐊᒃᓵᖓᓂ 2005ᑉ, ᐊᒻᒪ 
ᐅᓂᒃᑳᓕᐅᕐᓂᐊᕐᓗᑎᒃ ᖃᐅᔨᔭᒥᖕᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ ᐱᒋᐊᓕᓵᕐᓂᖓᓂ 2006.  ᓇᓗᓇᐃᖅᑎᕐᓯᒪᔪᑦ 
ᑐᓴᒐᒃᓴᐅᔪᑦ ᑲᑎᒪᔨᕋᓛᑦ ᑲᑎᒪᑎᑦᓯᓂᖏᓐᓄᑦ ᐊᒻᒪ ᖃᓄᖅ ᓄᓇᕗᒥᐅᑕᐅᔪᑦ ᐃᓚᐅᔪᓐᓇᕐᓂᐊᕐᒪᖔᑕ 
ᑐᓴᖅᑎᑦᑎᔾᔪᑕᐅᓂᐊᖅᐳᑦ ᑭᖑᕐᖓᒍᑦ ᒪᓕᒐᓕᐅᖅᑎᑦ ᑲᑎᒪᕐᔪᐊᕐᓂᖓ ᐱᔭᕇᕐᓯᒪᓕᖅᐸᑦ ᐄᑉᐳᒥ. 

ᑐᓴᕆᐊᒃᑲᓐᓂᕈᒪᒍᕕᑦ, ᑐᓴᖅᑎᓪᓗᒍ ᐅᓇ: 

ᑕᐃᕕᑦ ᐊᓚᕋᓚᒃ, ᒪᓕᒐᓕᐅᖅᑎ 
ᐃᒃᓯᕙᐅᑕᖅ, ᑲᑎᒪᔨᕋᓛᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ 

